
Lei 8/1983, do 8 de xullo, do Consello da Cultura Galega’

A existencia do «Consello da Cultura Galega» vén determinada polo artigo 32 do Estatuto de
Galicia, e responde &s obrigas e facultades que, para a defensa e promocién dos valores cultu-
rais do pobo galego, corresponden & Comunidade Auténoma.

Como os 6rganos andlogos de Estados, Comunidades e Corporacidéns ha de ser entendido
como un corpo asesor e consultivo, con capacidade de iniciativa, investigacion e organizacién,
dotado de personalidade xuridica e composto por membros respresentativos de entidades
dos diversos campos da cultura e tamén por personalidades sobranceiras que contribuiran 6
desenvolvemento da cultura de Galicia.

As areas de accién do Consello son moi variadas. A accién cultural atinxe &s multiples facetas
da vida do home e das sociedades. Por iso, as leis das nacions e os tratados e convenios defen-
den, a un tempo, o dereito de todos a seren parceiros do cultivo do espirito, a asumi-los seus
valores vixentes, a gozar, xeracion tras xeracion, dos bens da memoria histérica e do acervo
das creaciéns, a recibi-la benfeitoria do progreso das ciencias e das suas aplicaciéns e da pro-
teccion e defensa de canto lles é propio nos campos da lingua, das letras e das artes. Un patri-
monio cultural tan vizoso coma o que posule e caracteriza a nosa nacionalidade e o programa,
fondo e de alongados horizontes, que ten de ser desenrolado pola nosa Comunidade, requiren
a formacion dun érgano cualificado, tal como concibe o Estatuto.

O Consello da Cultura Galega créase nunha etapa histdrica na que os poderes publicos, lonxe
de se afastar dos problemas culturais e de desatendelos, tenden a interesarse afincadamente
neles. Por sorte, os procesos de rexurdimento das comunidades con personalidade histérica e
a stia autonomia lexislativa e politica, son unha forma de salvagarda, liberacién e achego cultu-
ral frente as nivelacidns igualadoras e monopolizadoras dos poderes centralizados. No caso de
Galicia, mercé 6 Estatuto e as transferencias xa recibidas, a case totalidade da accidn cultural
pode ser atinxida pola Comunidade Auténoma.

O Consello que esta Lei crea procura valiosas colaboracions para os édrganos da comunidade
para cumprimento de fins e desenrolo de facultades, nos campos da vida popular, no vizoso
inzamento das instituciéns e dos movementos espontdneos e no cultivo de tédolos bens do
espirito nos que se afinca a nosa identidade galega.

Polas devanditas razéns, o Parlamento de Galicia aprobou e eu, de conformidade co artigo 13.2
do Estatuto de Galicia e co artigo 24 da Lei 1/1983, do 22 de febreiro, reguladora da Xunta e do
seu Presidente, promulgo, en nome de El-Rei, a Lei do Consello da Cultura Galega.

1 Publicada no DOG nim. 102, do 9 de agosto de 1983.

Titulo preliminar

Artigo 1
Coa finalidade de defender e promociona-los valores culturais do pobo galego, conforme co
previsto no artigo 32 do Estatuto de autonomia de Galicia, constitiese o Consello da Cultura
Galega, co caracter, composicion, competencias e funcionamento que se establecen na pre-
sente Lei.
Artigo 2
O Consello da Cultura Galega é un 6rgano con personalidade xuridica propia e plena capacida-
de para o cumprimento dos seus fins.
Titulo |

Da composicién do Consello

Artigo 3

1. A composicion do Consello da Cultura Galega estructurarase desta forma:

a) O Presidente, que sera elixido polo Consello en votacion secreta, e nomeado por Decreto da
Xunta de Galicia.

b) O Vicepresidente ou Vicepresidentes, que seran elixidos polo Consello en votacién secreta
entre os seus membros.

c) O Secretario, que serd elixido en votacion secreta entre os seus membros.

d) O Conselleiro de Cultura.

e) Os representantes das Entidades seguintes, por designacién das mesmas:

— Un representante da Real Academia Galega.

— Un representante de Academia de Xurisprudencia e Lexislacion de Galicia.

— Dous representantes da Universidade galega, elixidos entre os seus profesores.
— Un representante do Instituto Padre Sarmiento de Estudios Galegos.

— Un representante do Seminario de Estudios Galegos.

— Un representante da Academia de Ciencias.

— Un representante do Instituto da Lingua Galega.

— Un representante do Instituto de Estudios Xacobeos.

— Un representante dos museos de Galicia.

— Un representante do «Patronato de Rosalia de Castro».

— Dous representantes das fundacidns culturais de interés galego, elixidos en votacion secreta
polo Consello.

f) Personalidades destacadas nos campos da cultura, elixidas polo Consello en votacidn secre-
ta en numero de dez.

2. O Consello podera invitar a representantes de centros de investigacion, medios de comu-
nicacién social, asociacions culturais ou profesionais e outras instituciéns galegas, para ser
ouvidas ou para participar nas Ponencias.

3. O Consello podera incorporar novas entidades. Para isto sera preciso abrir unha informacion
na que se xustifique a conveniencia da incorporacién. A incorporacién requirira a maioria ab-
soluta dos membros do Consello.

Artigo 4

O Presidente da Xunta de Galicia exercerd a Presidencia de Honor do Consello da Cultura
Galega.

Artigo 5

O mandato dos membros do Consello non sera superior a catro anos.

Os representantes adscritos nos parrafos €) e f) do artigo 3 serdn renovados de por metades
cada dous anos, podendo ser reelixidos.

Os membros do Consello a que se refire o apartado e) do mesmo artigo, perderdn a condicién
de tales no momento en que decida sustituilos a entidade que os designara.

Titulo Il
Competencias
Artigo 6
Compete 6 Consello da Cultura Galega:

a) Analizar cantas cuestiéns se refiran 6 patrimonio cultural e fomenta-la lingua e a cultura
galegas.

b) Investigar e valora-las necesidades culturais do pobo galego.
c) Organizar actuacidns culturais adecuadas &s fins do Consello dentro ou féra de Galicia.

d) Asesorar e consultar 6s poderes da Comunidade Auténoma no que xulgue preciso para a
defensa e promocién dos valores culturais do pobo galego.

e) Elevar 6s poderes da Comunidade Auténoma informes e propostas a favor da defensa e
promocion dos valores culturais do pobo galego.

Titulo Il
Do funcionamento
Artigo 7
O Consello funcionara en Pleno e a través da executiva, da que formaran parte, polo menos,
o Presidente, un Vicepresidente e o Secretario; asi mesmo, poderd funcionar en Ponencias,
Comisiéns Técnicas, fixas ou circunstanciais, e en seccions.
Artigo 8

O Pleno reunirase polo menos unha vez cada trimestre e sempre que o Presidente o convoque.

As reunidns plenarias seran convocadas e presididas polo Presidente.

Artigo 9

1. As deliberacions e acordos do Consello en Pleno requiren a presencia da metade mais un
dos seus membros, incluidos necesariamente o Presidente e o Secretario. Dado o caracter do
Consello non se admiten votos delegados.

2. Os acordos adoptaranse por maioria de votos dos asistentes. O Presidente decidird, co seu
voto de calidade, os empates.

Titulo IV
Financiacion
Artigo 10
O Consello da Cultura Galega, de acordo coa Xunta de Galicia, elaborard o seu presupos-
to, que figurard como unha unidade organica dentro dos Presupostos Xerais da Comunidade

Autonoma.

O seu Presidente, de conformidade coa executiva, correspondelle desenrola-la estructura pre-
supostaria do Consello.

Disposicién transitoria

No prazo dun mes a partir da entrada en vigor da presente Lei, o Consello da Cultura Galega
serd constituido provisionalmente, baixo a presidencia do Conselleiro de Cultura, polos mem-
bros que foran designados de acordo co apartado e) do artigo 3, que no prazo dun mes proce-
derdn a elixi-las personalidades que forman parte do apartado f) do artigo 3.

No mes seguinte ¢ dia no que se produza a eleccidn & que se refire o apartado anterior, proce-
derase a constitucion formal do Consello baixo a presidencia de honor do Presidente da Xunta
de Galicia.

Disposicion final primeira

Previa consulta 6 Consello da Cultura Galega, o Goberno de Galicia queda facultado para o
desenvolvemento regulamentario da presente Lei.?

Disposicion final sequnda

Esta Lei entrard en vigor 6s vinte dias da sta publicacidn no Diario Oficial de Galicia.

Santiago de Compostela, 8 de xullo de 1983

Gerardo Fernandez Albor
Presidente

2 Decreto 162/2008, do 10 de xullo, polo que se aproba o regulamento de organizacién e funcionamento do Consello da Cultura Galega.

